
Dikjarazzjoni bil-miktub dwar il-projbizzjoni tal-kummerċjalizzar u l-użu ta’ l-apparati 
“Mosquito” kontra ż-żgħażagħ

Il-Parlament Ewropew,

– wara li kkunsidra l-Artikolu 116 tar-Regoli ta' Proċedura tiegħu,

A. billi apparat kummerċjalizzat skond marki differenti (Mosquito, Beethoven) u użat fit-
territorju ta' l-Unjoni Ewropea maħsub biex jimbotta liż-żgħażagħ permezz ta' ħoss, 
perċettibbli biss minn persuni ta' inqas minn 25 sena, li jipprovoka sensazzjoni skomda 
anke sofferenza,

B. billi dan l-apparat huwa kummerċjalizzat u użat fit-territorju ta’ l-Unjoni mingħajr ma 
ebda studju xjentifiku oġġettiv evalwa l-effetti tiegħu fuq is-saħħa, b’mod partikulari 
għall-persuni l-aktar vulnerabbli bħat-trabi u l-persuni b’diżabilità,

C. billi l-użu f’postijiet pubbliċi ta’ dan l-apparat, aktar u aktar meta dan jintuża mingħajr 
ebda awtorizzazzjoni amministrattiva jew ġudizzjarja, huwa ksur tad-drittijiet 
fundamentali tal-persuni kkonċernati, kif ukoll ksur tad-dritt tagħhom għal integrità fiżika,

D.  billi l-kampanji differenti taċ-ċittadini organizzati fil-pajjiżi differenti ta’ l-Unjoni kontra 
dan l-apparat,

1. jitlob lill-Kummissjoni biex tippromwovi l-projbizzjoni tal-kummerċjalizzar u ta’ l-użu ta’ 
dan l-apparat fit-territorju ta’ l-Unjoni Ewropea;

2. jagħti istruzzjonijiet lill-President tiegħu biex jittrażmetti din id-dikjarazzjoni preżenti, 
akkumpanjata bl-isem tal-firmatarji, lill-parlamenti ta’ l-Istati Membri, lill-Kunsill u lill-
Kummissjoni.


